10

20

25

30

Nr. 1: Bedenken aufs Interim (1548) 69

Sons willen bittet vnd annimpt, vnd diese gebet vnd dancksagung sollen
geschehen in der austeylunge vnnd niessung, wie es befohlen vnd eingesatzt
ist,9 vnd ist die Ceremonia an sich selbst,® ane diese werck [C 2r:] im
hertzen: glauben, gebet vnd dancksagung, kein Opffer. Das sey gnung von
der alten lerer reden, dauon wir zu yeder zeit mehr bericht zu thun vns erbie-
ten. Vnnd nachdem gantzer Christenheit viel an dieser sachen gelegen ist
vnnd die Messe durch viel yrthumb in grosse mi3breuche gezogen, darumb
one zweyffel Gott die Weldt straffet, wie geschrieben stehet: ,,Wer vawirdig
geneusset, der macht sich schuldig am leib vnd blut Christi,“% solt man die
warheit Gott zu lob vnd dem menschen zur seligkeit hirinne mit grossem
ernst suchen vnd helffen erhalten, vnd ist dieses auch der Artickel einer, der
ingemein alle Menschen, gelart vand vngelart, betrifft. Darumb kurtzlich
ytzundt auff diese frag zu antworten, ob die Priuatmessen, das ist: Messen
one Communicanten, widerumb auffzurichten sindt, ist diese vnsere antwort,
das wir trewlich rathen, das man nicht widerumb Messen one Communican-
ten auffrichten wolle; vnd ist die vrsache klar: man solle in der Kirchen
keinen Gottesdienst ordenen vind machen, der nicht in Gottes wort georde-
net vnd befohlen ist. Nuhn der brauch des Sacraments ist also geordenet vnd
nicht anders, das die aulteylung vnd nyessung geschehe, wie der Son Gottes
spricht: ,,Nemet hin vnd esset“®’ etc. ,,Dieses thut zu meynem gedechtnis.*68
Vnd ist also vielhundert Jar in der ersten Kirchen gehalten worden. Darumb
ist dieser erste brauch, den worten Christi gemel3, gewiBlich recht, sol erhal-
ten werden vnd sollen nicht andere werck [C 2v:] darinn, die nicht befohlen
sindt, auffgericht werden.

Vnd sindt vorzeiten nicht an allen orten tegliche Messen gewesen, sondern
zu Alexandria als in einer grossen Stadt ist die Communio die wochen
dreymal, am Sontag, Mitwoch vnd Freytag, gehalten worden, inn vielen
andern Stedten allein auff dem Sontag vnnd Feyertag. Diese alte schone
gewonheit wirt in vnsern Kirchen durch Gottes gnaden mit aller reuerentia,
mit der Predigt, lection, gebet! vnnd dancksagung gehalten ordentlich. Vnd
so man nuh& ein ander werck auffrichten wurde, wurde das ergernus viel
hertzen verwunden vnnd gantz von der Communio abschrecken.

So sindt auch mehr beschwerungen an diesem Artickel von der Messe
angehenget, nemlich vom Canon, Heyligenanruffung vnd seelmessen.

d T am Rand: Not of [the]l Masse.

¢ T am Rand: This is | the Masse | of it selfe.

f gebot: A, F; Gebot: E; commaundementes: 1.
g nuhr: A, B, F; nuhn: E.

% Vgl. I Kor 11,27.
67 Vgl. Mt 26,26; Mk 14,22; I Kor 11,24.
68 Lk 22,19; I Kor 11,24,



